
Svið/deild:  Starfshlutfall: Sjá stofnanasamning FNV 

Næsti yfirmaður: Aðstoðarskólameistari 

 

Markmið starfs Deildarstjóri er næsti faglegi yfirmaður kennara og starfsmanna í 
hans deild. Hann hefur umsjón með námi í sinni deild. Hann stýrir 
samstarfi kennara í þeim tilgangi að samræma kennslu og 
námsmat bæði í dagskóla og fjarnámi. Hann fylgist með og sér til 
þess að kennsluáætlanir og námsefni uppfylli kröfur íslenskra laga 
og reglugerða sem og námskrár. 
 
Deildarstjóri ber ábyrgð á að verkefni í hans umsjá séu   
framkvæmd og að það sé gert innan þess fjárhags- og tímaramma 
sem til þess hefur verið áætlaður og samþykktur. Hann skal vinna 
verk sín af trúmennsku og í góðu samstarfi við stjórnendur og 
samstarfsfólk. Hann skal sjá um að verkefnin séu vel að hendi 
leyst, þau séu í samræmi við stefnu skólans, gæðakerfi hans og 
lög og reglugerðir, ásamt öðrum reglum sem skólinn setur sér og 
starfsmönnum sínum. 
 
Deildarstjóra ber að leggja kapp á að öll störf undir hans verkstjórn 
séu unnin af faglegum metnaði og á sem hagkvæmastan hátt. 
   
Deildarstjóra er skylt að gæta þagmælsku um atriði sem hann fær 
vitneskju um í starfi sínu. Þagnarskyldan helst þótt látið sé af 
störfum. 
 

 Ábyrgðarsvið deildarstjóra 

1.  
Stjórnar og ber faglega ábyrgð á sérgreinum sinnar deildar í samræmi við lög og reglur sem um þær 

gilda. 

Er leiðandi og fylgist með í þróun náms og er stjórnendum til ráðuneytis um breytingar og nýjungar er 
varða kennslu í samræmi við stefnu og markmið Fjölbrautaskóla Norðurlands vestra og innan ramma 
laga og reglugerða. 

2.  
 Skipuleggur samstarf kennara um kennslu og námsmat. 

 Ber ábyrgð á því að námsáætlanir og kennsla séu í samræmi við námsmarkmið og áfangalýsingar. 

3.  
Er ábyrgur fyrir sérstofum og búnaði sem tengjast deildinni.  

Að höfðu samráði við skólastjórnendur er deildarstjóri ábyrgur fyrir innkaupum fyrir deildina.  

4.  
Er skólameistara til ráðuneytis um starfsmannaráðningar sem varða hans deild og gerir tillögur um 

þjálfun og fræðslu starfsmanna. 

5.  Leiðbeinir nýjum kennurum innan deildarinnar. 

6.  
Gætir þagmælsku varðandi málefni nemenda, starfsmanna og rekstur skólans og meðferð hvers konar 

upplýsinga sem teljast trúnaðarmál og brýnir fyrir samstarfsfólki sínu að gera slíkt hið sama. 

7.  Ber ábyrgð á því að vinna eftir gildum og einkunnarorðum skólans. 

8.  
Deildarstjóri skal stuðla að góðri ímynd FNV og hafa hagsmuni nemenda og skólans alls að leiðarljósi í 

hvívetna. 

 

Kröfur um hæfni deildarstjóra 

Deildarstjóri skal hafa iðnmeistararéttindi, háskólamenntun og kennsluréttindi í sinni faggrein. Viðkomandi þarf 
að hafa góða færni í íslensku, bæði í ræðu og riti. Gerð er krafa um góða almenna tölvukunnáttu. Starfinu fylgja 
samskipti við nemendur, samstarfsfólk og þjónustuaðila utan skólans, sem krefjast lipurðar í mannlegum 
samskiptum, frumkvæðis og skipulagðra og sjálfstæðra vinnubragða. Deildarstjóri þarf að geta unnið sjálfstætt 
og eftir sýn, stefnu og markmiðum FNV. Deildarstjóri skal eins og annað starfsfólk framhaldsskóla hafa hreint 
sakavottorð skv. 4. mgr. 8. gr. laga framhaldsskóla nr. 92/2008. 

 

 
 

 Helstu verkefni deildarstjóra: 

1.  Tekur þátt í gerð markmiðsáætlana fyrir Fjölbrautaskóla Norðurlands vestra og fylgist með að þeim 

verði framfylgt gagnvart sinni deild. 

2.  Deildarstjóri situr mánaðarlega fundi með skólastjórnendum, og oftar ef þörf krefur, þar sem hann er til 
ráðgjafar og aðstoðar við þau málefni sem tengjast  hans deild sérstaklega sem og skólanum í heild. 
Undir þessa fundi fellur m.a. skipulag og undirbúningur forvarnardags, undirbúningur opinna daga o.fl. 
viðburða, fyrirkomulag og skipulag fjarvistaskráningar nemenda og umræður um það sem er helst í 
deiglunni hverju sinni. 

3.  Leggur fram óskir um innkaup sem tengjast deildinni. 

4.  Hefur með höndum öflun og miðlun upplýsinga um nýjungar er varða deildina og um nýjar innlendar og 

alþjóðlegar reglur og reglugerðir. 

5.  Leiðir faglegt starf og vinnur að nýjum áfanga- og brautarlýsingum innan deildarinnar í samvinnu við 

kennara og stjórnendur. 

6.  Stýrir undirbúningi kennslu innan deildainnar og sér til þess að námsáætlanir séu gerðar og þeim fylgt. 

7.  Sér til þess að sérstofur er tengjast greininni séu búnar nauðsynlegum kennslutækjum og undirbýr þær 

fyrir kennslu í samráði og samvinnu við hlutaðeigandi kennara.   

8.  Stýrir prófagerð og rýnir stærsta námsmatsþáttinn.  

9.  Undirbýr, boðar til og situr reglulega fundi með kennurum deildarinnar og fylgir eftir ákvörðunum 

deildarfunda. Sér um að fundargerð deildarfunda sé færð og sett á Sarpinn. 

10.  Uppfærir bókalista fyrir greinina og kemur honum á framfæri við bókasafns- og upplýsingafræðing 

skólans. 

11.  Er þátttakandi í kynningarstarfi skólans og aðstoðar við skipulagningu á kynningum fyrir 

grunnskólanemendur. 

12.  Skipuleggur aðkomu skólans vegna nemakeppna og viðburða með nemendum utan skólans í samráði 

við stjórnendur og aðra kennara deildarinnar. Er tengiliður vegna þeirra nemakeppna sem nemendur 

taka þátt í. 

13.  Heldur góðum tengslum við atvinnulífið og aðrar mennta- og menningarstofnanir. 

14.  Vinnur kennsluskiptingu innan deildarinnar í samráði við kennara og skólastjórnendur. 

15.  Leiðbeinir nýjum kennurum á þeirra fyrsta skólaári með tilliti til atriða er varða deildina.  

16.  Skrifar skýrslu um starf deildarinnar í lok skólaárs. 

17.  Er til ráðgjafar við yfirferð handbókar fyrir nemendur og starfsmenn.  

18.  Er stjórnendum og námsráðgjafa til ráðgjafar um mat á fyrra námi nemenda. 

19.  Tekur árlega starfsmannasamtal við kennara og aðra starfsmenn í sinni deild. Hann sér um eftirfylgni 

samtalsins, tekur saman niðurstöður og kemur þeim til næsta yfirmanns. Deildarstjóri skal taka 
starfsmannasamtal einu sinni á skólaári við kennara í 50% starfi eða meira, en kennari í lægra 
starfshlutfalli getur óskað eftir starfsmannasamtali. Starfsmannasamtölum skal vera lokið fyrir 15. 
febrúar.  

20.  Er til aðstoðar við undirbúning og framkvæmd brautskráningar. 

21.  Annast önnur verkefni sem honum eru falin og samkomulag er um. 

 
 

Tengsl  

Daglega Nemendur og starfsfólk Fjölbrautaskóla Norðurland vestra 

Sjaldnar Kennarar í öðrum framhaldsskólum, forráðamenn nemenda, fyrirtæki og stofnanir sem tengjast 
kennslugreininni.  

 
 

Starfstími 18. ágúst – 31. maí  

Ráðningartími 3 ár 

 
 


